
1 PARTYE
1.1 Die partye tot hierdie ooreenkoms is:

1.1.1 Die Verkoper D Atterbury Property One (Eiendoms) Beperk -
Registrasie Nommer 2004/010115/07;

1.1.2 Die Koper in 1 van die Skedule ge«dentifiseer.

1.1.3 HATFIELD CHRISTIAN CHURCH

1.2 Die partye kom ooreen soos hieronder uiteengesit.
2 VERTOLKING
2.1 In hierdie ooreenkoms, tensy die samehang van die woorde

anders aandui of daarmee strydig is, beteken:

2.1.1 "hierdie ooreenkoms", hierdie ooreenkoms, die Skedule en alle
aanhangsels hiertoe;

2.1.2 "die effektiewe datum", die datum in 9 van die Skedule na
vVerwys;

2.1.3 "die _eiendom”, bekend as Erf 771, Newlands Uitbreiding 2
Dorpsgebied, EN Erf 221 Waterkloof Glen Dorpsgebied,
Pretoria, groot in totaal 3,9808 hektaar soos blyk uit aanhangsel
2.

214 "Die Verkoper se transportbesorgers”, Borchardt & Hansen Ing.;

2.15 "die Koper", die Koper soos in 1 van die Skedule gesdentifiseer;

2.1.6 "die Aftree-oordewet", die Wet op
Behuisingsontwikkelingskemas vir Afgetrede Persone Nr. 65
van 1988, soos gewysig en sluit alle regulasies daaronder
uitgevaardig, in;

2.1.7 "die re' Is":
2.1.9.1 die bestuursre’ Is; soos voorsien in die Wet op Deeltitels;
2.1.9.2 die gedragsre' Is, soos voorsien;

2.1.8 "die Skedule", die Skedule wat aangeheg is as Aanhangsel 1 en
wat deel van hierdie ooreenkoms vorm:;

2.1.9 "die _skema", die deeltitelontwikkelingskema bekend as
Kingswood Village;

2.1.10 'die deelplan”, die deelplan ten aansien van die skema soos by
die Registrateur van Aktes te Pretoria geregistreer;

2.1.11 "die Deeltitelwet", die Wet op Deeltitels Nr. 95 van 1986, soos
gewysig en sluit alle regulasies daaronder uitgevaardig, in;

2.1.12 '"ondertekening", met betrekking tot hierdie ooreenkoms, die
datum waarop die laaste party hierdie ooreenkoms onderteken;

2.1.13 "die eenheid", 'n deeltiteleenheid wat bestaan uit

2.1.15.1 die Deel in 2.1 van die Skedule ge«dentifiseer, en meer volledig
beskryf op die deelplan in die skema bekend as KINGSWOOD
VILLAGE ten aansien van die grond en gebou of geboue gele*
te die Eiendom van welke deel die vloeroppervlakte, volgens
genoemde deelplan, die opperviakte is soos in 2.2 van die
Skedule uiteengesit; en

2.1.15.2 'n onverdeelde aandeel in die gemeenskaplike eiendom in die
skema, aan genoemde Deel toegedeel in ooreenstemming met
die deelnemingskwota van genoemde Deel soos op die
genoemde deelplan aangeteken en sal alle byvoegings en
toebehore van 'n permanente aard wat deel vorm van die Deel,
insluit;

2.1.14  enige verwysing na die enkelvoud sluit die meervoud in en
omgekeerd;

2.1.15 enige verwysing na natuurlike persone sluit regspersone in en
omgekeerd;

2.1.16 enige verwysing na 'n geslag sluit die ander geslagte in;

2.1.17 woorde en sinsnedes in die Aftree-oordewet gedefinieer, dra
ooreenstemmende betekenisse hierin;

2.1.18 woorde en sinsnedes in die Deeltitelwet gedefinieer, dra
ooreenstemmende betekenisse hierin.

2.2 Indien enige bepaling in 'n definisie 'n substantiewe bepaling is
wat regte of verpligtinge aan 'n party ople, word uitwerking
daaraan gegee asof dit 'n substantiewe bepaling in die liggaam
van die ooreenkoms is, nieteenstaande die feit dat dit slegs in
die vertolkingsklousule vervat is.

2.3 Die opskrifte is slegs vir verwysingsdoeleindes ingevoeg en
word nie by die uitleg van hierdie ooreenkoms in aggeneem nie.

3 VERKOPING

3.1 Die Verkoper verkoop hiermee die eenheid aan die Koper wat
dit koop op die verdere bepalings en voorwaardes van hierdie
ooreenkoms.

3.2 Die koopprys van die eenheid is die bedrag soos in 3.1 van die

Skedule gestipuleer.
3.3 Die koopprys is soos volg betaalbaar:

3.3.1 'n deposito vir die bedrag soos in 3.2 van die Skedule
gestipuleer, teen ondertekening hiervan; en

3.3.2 die balans van die koopprys soos in 3.3 van die Skedule
gestipuleer, teen oordrag.

3.4 Die Koper sal binne 14 (Veertien) dae nadat hy skriftelik daartoe
versoek is, aan die Verkoper se transportbesorgers 'n
aanvaarbare waarborg lewer vir betaling van die balans van die
koopprys in 3.3 van die Skedule gestipuleer. Sodanige waarborg
sal meld dat dit teen transport betaalbaar is en sal eers
aangevra word na voldoening aan die opskortende
voorwaarde(s) na verwys in 9 hiervan, indien van toepassing.

3.5 Indien die waarborg nie tydig gelewer word nie sal die Koper
aanspreeklik wees vir betaling van rente op die balans van die
koopprys vanaf datum waarop die waarborg gelewer moes word
tot datum van lewering van die waarborg.

3.6

4.1

5.1

5.2

5.3

6.1.

6.2

Rente sal bereken word teen 15% (Vyftien persent) per jaar, vir
die tydperk van die vertraging.

WAARBORGE

Die eenheid word voetstoots verkoop en die Verkoper gee geen
waarborg, hetsy uitdruklik of stilswyend, met betrekking daartoe
nie. Die eenheid word verder verkoop onderhewig aan sodanige
voorwaardes wat in die deelplan en/of die toepaslike sertifikaat
van geregistreerde deeltitel en/of die toepaslike sertifikaat van
saaklike regte genoem of na verwys word, na gelang van die
geval.

BESIT EN OKKUPASIE

Okkupasie van die eenheid sal aan die Koper gegee en deur die
Koper geneem word ingevolge hierdie ooreenkoms op die
effektiewe datum, vanaf welke datum die Koper op elke
voordeel en inkomste wat uit die eenheid voortspruit, geregtig
sal wees en vanaf welke datum die eenheid deur die Koper op
sy eie onkoste gehou sal word en vanaf welke datum die Koper
vir alle heffings en ander soortgelyke bedrae wat betaalbaar
mag wees ten opsigte van die eenheid aanspreeklik sal wees en
dit sal betaal. Die risiko gaan egter op transport op die Koper
oor.

Besit van die eenheid aan die Koper gegee word op datum van
registrasie van transport.

Benewens die heffings en ander soortgelyke bedrae in 5.1 na
verwys sal die Koper met krag vanaf die effektiewe datum tot
datum van transport (indien dit nie dieselfde datum is nie)
maandeliks vooruit aan die Verkoper okkupasiehuur betaal
gelykstaande aan die bedrag in 4 van die Skedule na verwys.

TRANSPORT

Transport van die eenheid in die naam van die Koper sal deur
die Verkoper se transportbesorgers bewerkstellig word so
spoedig moontlik nadat die Koper voldoen het aan sy
verpligtinge ingevolge hierdie ooreenkoms.

Die koper sal verantwoordelik wees vir, en sal onverwyld op
aanvraag, die koste van die registrasie van transport in die



KINGSWOOD

VILLAGE

6.3

7.1

7.2

7.3

Koper se naam, betaal. Die koopprys sluit BTW in.

Beide partye sal op aanvraag alle dokumente onderteken wat
nodig mag wees om oordrag van die eenheid in die naam van
die Koper te bewerkstellig.

HEFFINGS

Dit word geboekstaaf dat ingevolge die Deeltitelwet van die
regspersoon vereis word om vir die doel van uitgawes 'n fonds
daar te stel wat genoegsaam is volgens die mening van die
regspersoon vir die herstel, onderhoud, beheer, bestuur en
administrasie van die gemeenskaplike eiendom (insluitende
redelike voorsiening vir toekomstige onderhoud en herstelwerk),
vir die Dbetaling van erfbelastings en ander plaaslike
owerheidsheffings vir die voorsiening van elektrisiteit, gas,
water, brandstof, sanitere en ander dienste ten aansien van die
gebou of geboue en grond, enige assuransiepremies, en vir die
voldoening van enige plig of vervulling van enige ander
verpligting van die regspersoon. Dit word geboekstaaf dat die
regspersoon alle aanlegte, masjinerie en ander toerusting van
welke aard ookal wat nodig mag wees vir die doeltreffende
funksionering en administrasie van KINGSWOOD VILLAGE, sal
onderhou, herstel en vervang, insluitende die voorsiening van
alle fasiliteite wat daarmee verband hou en dat die gemelde
fonds vir uitgawes wat so aangegaan is, voorsiening sal maak.
Ingesluit by die heffing sal ook 'n bedrag geallokeer word vir
doeleindes van die versorgingseenheid.

Die aanvanklike maandelikse heffing is die bedrag in 5.1 van die
Skedule uiteengesit, welke bedrag aan aanpassing onderhewig
is.

Die koper kom verder ooreen om ingevolge die bepalings van
hierdie ooreenkoms, die Deeltitelwet, en diese regulasies 'n
spesiale heffing of bydrae te betaal, bereken teen 2! % van die
bruto verkoopprys van die eenheid wanneer die eenheid deur
die verkoper verkoop word. Betaling daarvan sal geskied op
datum van registrasie van oordrag van die eenheid in die naam
van die nuwe koper. Die koper magtig hiermee die
transportbesorger wat toesien tot die oordrag om die spesiale
heffing of bydrae van die opbrengs van die verkoop, direk aan
die regspersoon te betaal. Die koper onderneem om ook
hierdie bepaling in die nuwe kontrak met die nuwe koper te
inkorporeer.



KINGSWOOD

VILLAGE

7.4 Die bedoeling van hierdie spesiale heffing of bydrae is om 'n
stabilisasiefonds daar te stel in 'n poging om die verhoging in
heffings te beperk. Dit word verder te boek gestaaf dat die
verkoper met verwysing na die daarstelling van meubels en
toerusting die inisi‘ le bydrae gemaak het.

8 VOORKOOPSREG

8.1 Wanneer die koper van voorneme is om die eenheid te verkoop
anders as aan familielede, 'n maaskappy, BK of trust, waarin die
koper nog die beherende belang hou, dan moet die eenheid
eerstens skriftelik aan Hatfield Christian Church aangebied word
waarvan die prys, terme en voorwaardes vir die verkoop
aangedui word. Dieselfde beginsel is van toepassing waar
die eenheid aan 'n familielid; of individu of aan 'n Maatskappy,
BK of trust waarin die familielid beheer het; bemaak is.

8.2 Indien Hatfield Christian Church die aanbod nie binne 14
(veertien ) werksdae skriftelik aanvaar nie, sal die koper geregtig
wees om die eenheid aan 'n geopenbaarde 3de party te
verkoop, op terme en voorwaardes wat nie meer gunstig sal
wees as daardie waarop die Hatfield Christian Church geregtig
was. Verder moet die Hatfield Christian Church skriftelik
toestem tot die verkope welke toestemming nie onredelikerwys
weerhou sal word nie. Die partye kom ooreen om hierdie
klousule in die titelakte op te neem.

OPSKORTENDE VOORWAARDES
9.1 LENING

9.1.1 Hierdie ooreenkoms is onderworpe aan die opskortende
voorwaarde dat die Koper —'n onversekureerde lening —'n
lening versekureer deur 'n eerste verband oor die eenheid vanaf
'n bank of finansi‘ le instelling vir die bedrag in 6 van die Skedule
gestipuleer, verkry.

9.1.2 Indien die lening in 9.1.1 na verwys nie binne 21 (een-en-twintig)
dae (of sodanige verlengde periode as wat die Verkoper in sy
alleendiskresie skriftelik mag toestaan) na ondertekening van
hierdie ooreenkoms verkry word nie, sal hierdie ooreenkoms
outomaties verval en van geen verdere krag en effek wees nie
en sal die status quo ante herstel word.

10 AANGELEENTHEDE WAT INGEVOLGE DIE AFTREE-
OORDEWET OPENBAAR GEMAAK MOET WORD

Die volgende inligting word (tot die mate dat sodanige inligting
nie elders in hierdie ooreenkoms vervat is nie) ingevolge Artikel
4 van die Aftree-oordewet gegee:

10.1 Die Verkoper is ATTERBURY PROPERTY ONE (EIENDOMS)
BEPERK, met geregistreerde kantoor en besigheidsadres vir
doeleindes hiervan te Glenfield Office Park, Mertech Gebou,
Oberonstraat, Faerie Glen.

10.2 Die betrokke behuisingsbelang verkry deur die Koper word by
wyse van deeltiteleiendomsreg ingevolge die Deeltitelwet verkry.

10.3 Die behuisingsbelang duur onbepaald en daar is geen
beperkingsdaarop nie.

10.4 Die behuisingsbelang is registreerbaar.

10.5 Die behuisingsbelang is op Erf 771 Newlands Uitbreiding 2, en
Erf 221, Waterkloof Glen, Pretoria.

10.6 Die eiendom word deur die Verkoper uit hoofde van
eiendomsreg gehou.

10.7 Die bepalings van Artikel 4(g) van die Aftree-oordewet is nie van
toepassing nie.

10.8 Die eiendom is met verband beswaar.

10.9 Die jaarlikse koers waarteen rente (indien enige) op enige
balans van die koopprys betaalbaar is, sal gelykstaande wees
aan die rentekoers wat van tyd tot tyd deur Absa Bank Beperk
gehef word op huisverband lenings.

10.10 Die betaaldatum of die metode om die betaaldatum van elke
paaiement te bepaal, is in 3.3 hierbo uiteengesit.

10.11 'n Sertifikaat soos in Artikel 6(1) van die Aftree-oorde Wet
voorsien (indien van toepassing) sal spoedig moontlik na datum
van oordrag uitgereik word.

10.12 Die re'ls ingevolge waarvan die betrokke behuisingsbelang
gebruik moet word mag gedurende normale besigheidsure (d.i.

08:00 tot 13:00 en 14:00 tot 16:00) op enige ander dag as 'n
Saterdag, Sondag of publieke vakansiedag by die kantore van
die KINGSWOOD VILLAGE besigtig word.

10.13 Besonderhede van die plasing, aard en omvang van enige
fasiliteite of dienste wat in verband met die betrokke
behuisingsbelang gelewer gaan word, kom in Aanhangsel 3
voor. Die Koper se regte en verpligtinge met betrekking daartoe
sal in terme van die Deeltitel Wet en hierdie ooreenkoms
gereguleer word. Dit word te boek gestaaf dat alhoewel 'n
versorgingseenheid op die eiendom opgerig sal word, hierdie
versorgingseenheid aan 'n Artikel 21 Maatskappy oorgedra sal
word en waarvan die Hatfield Christian Church die beherende
belang sal he .

10.14 Die amptelike taal wat deur die Koper ingevolge Artikel 3 van die
Aftree-oordewet gekies is, is Afrikaans.
The official language chosen by the Purchaser under Section 3
of the Retirement Villages Act is Afrikaans.

10.15 Die Koper sal geregtig wees om die behuisingsbelang met
werking vanaf die effektiewe datum te benut.

10.16 Die risiko van die behuisingsbelang sal op datum van registrasie
van oordrag op die Koper oorgaan. Die regspersoon van die
skema is verplig om die onderwerpsaak van die ooreenkoms
ingevolge die Deeltitelwet te verseker.

10.17 Geen bedrag is ingevolge enige wet ten aansien van die
Eiendom as begiftiging-, verbeterings of
waardevermeerderingsheffing, ontwikkelingsbydrae of enige
soortgelyke heffing deur of die Verkoper of die Koper aan enige
derde persoon nie betaalbaar nie.

10.18 die Koper is vir die koste van die opstel van hierdie ooreenkoms
en vir die oordrag aanspreeklik. Die Koper is vir die koste van
registrasie  van enige verband en waardasiekostes
verantwoordelik.

10.19 Die Koper is verplig of mag verplig word om, onderhewig aan
die bepalings van 3 en 6, oordrag van die eenheid teen
gelyktydige betaling van alle bedrae deur hom verskuldig
ingevolge die ooreenkoms, te neem.

10.20 'n Beraming, vir 'n periode van 3 (drie) jaar vooruit, van alle
uitgawes vir die beheer, bestuur en administrasie van die

behuisingsontwikkelingskema en alle betrokke dienste en
fasiliteite, en 'n aanduiding van die persoon of persone wat vir
die betaling daarvan aanspreeklik sal wees word hierby as
Aanhangsel 4 aangeheg.

10.21 Die basis van beraming vir die heffings word gedoen met
verwysing na die deelnemingskwota en ander relevante faktore.

10.22 'n Beraming van die bedrag van die heffing, vir 'n periode van 2
(twee) jaar vooruit, word in 5.2 van die Skedule vervat.

10.22 Die Koper word verwys na sy regte en remedies:

10.22.1 ingevolge Artikel 4(3) van die Aftree-oordewet in die geval waar
die Verkoper om enige rede hoegenaamd nie in staat is om teen
die datum in Artikel 4(1)(m) van die Aftree-oordewet na verwys,
die sertifikaat in daardie subartikel na verwys te verskaf nie;

10.22.2 om van die Verkoper die bedrae in Artikel 8 van die Aftree-
oordewet na verwys te verhaal indien hierdie ooreenkoms van
geen krag of effek is nie of indien die ooreenkoms nietig verklaar
is of gekanselleer word ingevolge die Aftree-oordewet;

10.22.3 die regshulp waarop die Koper geregtig is in die geval waar die
ooreenkoms nie substansieel aan die bepalings van artikel 3 en
4(1) van die Aftree-oordewet voldoen nie, of indien die Verkoper
versuim om aan enige verpligting ingevolge hierdie ooreenkoms
te voldoen of enige bepaling van 'n regulasie oortree of versuim
om daaraan te voldoen;

10.23 Geen van die somtotaal van die behuisingsbelange in die
betrokke behuisingsontwikkelingskema is gereserveer om slegs
aan afgetrede persone vervreem te word nie. Dit is die
bedoeling dat al die behuisingsbelange in die betrokke
behuisingsontwikkelingskema gereserveer sal word slegs vir
okkupasie deur afgetrede persone.

10.24 Die bestuurstruktuur van die behuisingsontwikkelingskema is
deur trustees aangestel ingevolge die Deeltitelwet en die re' Is,
met die voorbehoud dat n—g die trustees n—g die beheerliggaam
hulle regte so sal uitoefen dat dit inbreuk maak op die regte van
okkupeerders ingevolge okkupasieooreenkomste nie.

11 AGENT

Agentekommissie verskuldig aan die agent in 8 van die Skedule
na verwys, sal deur die Verkoper betaal word.

12 KONTRAKBREUK

Indien die Koper enige van die bepalings van hierdie
ooreenkoms verbreek en versuim om sodanige kontrakbreuk
binne 10 (tien) dae na ontvangs van 'n skriftelike kennisgewing
wat regstelling van sodanige verbreking eis, reg te stel, dan sal
die Verkoper geregtig wees om, sonder benadeling van enige
ander regte wat hy regtens of ingevolge hiervan mag he,

12.1 hierdie ooreenkoms te kanselleer, herbesitname van die
eenheid te neem en sodanige skade as wat hy mag gely het van
die Koper te eis; of

12.2 onmiddellike prestasie van die Koper te eis van al sy
verpligtinge ingevolge hierdie ooreenkoms hetsy die datum van
prestasie aangebreek het of nie.

13 KENNISGEWINGS EN DOMICILIA

Die partye kies as hulle domicilia citandi et executandi hulle
onderskeie adresse soos in hierdie klousule uiteengesit vir alle
doeleindes voortspruitend uit of in verband met hierdie
ooreenkoms, by welke adresse alle prosesstukke en
kennisgewings wat voortspruit uit of in verband staan met
hierdie ooreenkoms of die nie-nakoming of be‘ indiging daarvan,
geldiglik aan hulle beteken of besorg mag word.

13.1 Vir doeleindes van hierdie ooreenkoms sal die partye se
onderskeie adresse soo0s volg wees:

13.1.1 ten aansien van die Verkoper Glenfield Office Park, Mertech
Gebou, Oberonstraat, Faerie Glen.

13.1.2 ten aansien van die Koper te die adres in 1.3 van die Skedule
geedentifiseer tot die effektiewe datum en vanaf die effektiewe
datum te die eenheid in 2 van die Skedule ge«dentifiseer,  of
by sodanige ander adres, wat nie 'n posbus of poste restante
mag wees nie, waarvan die betrokke party die ander skriftelik in
kennis mag stel.

13.2 Enige kennisgewing wat ingevolge hierdie ooreenkoms gegee
word, geskied op skrif en word:

13.2.1 indien per hand afgelewer, geag behoorlik deur die
geadresseerde op die datum van aflewering ontvang te gewees
het;

13.2.2 indien deur middel van vooruitbetaalde geregistreerde pos
gepos, geag deur die geadresseerde op die 8ste (agste) dag na
die dag waarop dit gepos is, ontvang te gewees het, tensy die
teendeel bewys word.

13.3 Nieteenstaande enigiets tot die teendeel vervat in hierdie
ooreenkoms is enige skriftelike kennisgewing of kommunikasie
werklik deur enigeen van die partye van 'n ander ontvang by
wyse van faksimilee versending of andersins, voldoende
skriftelike kennisgewing of kommunikasie aan sodanige party.

14 KONSTRUKSIE VAN EENHEID

14.1 Die partye plaas op rekord dat alhoewel die eenheid in
proses van oprigting is of nog opgerig mag word, sal dit
as @ voltooide eenheid aan die Koper getransporteer
word. Die besonderhede van die eenheid voltooi te word,
word aangedui in Aanhangsel 6 en 7.

14.2 Die koper is verplig om binne 7 (sewe) dae vanaf datum
van okkupasie van die eenheid 'n foutelys aan die
verkoper te verskaf. Slegs daardie items op hierdie
foutelys sal die verantwoordelikheid wees van die
verkoper en enige ander foute wat daarna gevind mag
word, sal vir die rekening van die koper wees.

14.3 Die verkoper sal 'n periode he van 90 dae vanaf datum
van ontvangs van sodanige foutelys om die probleme reg
te stel.

14.4 Aangesien die eenheid gebou word op 'n bouterrein met
sy inherente veiligheidsgevare, sal die koper nie geregtig
wees om die bouterrein of die eenheid, voor datum van
okkupasie te besoek nie.

15 HELE OOREENKOMS

Hierdie ooreenkoms stel die hele ooreenkoms tussen die partye
daar ten opsigte van die onderwerp daarvan en geen
ooreenkomste, voorstellings of waarborge tussen die partye,
anders as wat hierin uiteengesit is nie, is bindend op die partye
nie.

16 WYSIGING

Geen byvoeging tot of wysiging, ooreengekome be' indiging of
novasie van hierdie ooreenkoms en geen afstanddoening van
enige reg wat spruit uit hierdie ooreenkoms of die nie-nakoming
of be' indiging van hierdie ooreenkoms is van enige regskrag
tensy dit skriftelik geskied en deur alle partye of hulle behoorlik
gemagtigde verteenwoordigers onderteken is nie met dien
verstande dat die bepalings van hierdie klousule nie van
toepassing sal wees op 'n kansellasie van hierdie ooreenkoms
in terme van 12 hierbo nie.

17 VERSLAPPING

Geen vergunning, uitstel of ander toegewing wat enige van die
partye aan die ander mag betoon ten opsigte van die nakoming
van enige verpligting ingevolge hierdie ooreenkoms of die
afdwinging van enige reg wat spruit uit hierdie ooreenkoms en
geen enkele of gedeeltelike uitoefening van enige reg deur
enige van die partye word onder enige omstandighede geag 'n
geimpliseerde toestemming deur sodanige party te wees nie, of
stel nie 'n afstanddoening of 'n novering daar van of beenvioed
andersins enige van daardie party se regte kragtens of wat
voortspruit uit hierdie ooreenkoms nie en sal ook nie sodanige
party verhoed om streng en stiptelike voldoening aan enige
bepaling en term van hierdie ooreenkoms te enige tyd sonder
verdere kennisgewing af te dwing nie.

18 REG OP BE' INDIGING

18.1 Kragtens die bepalings van Artikel 2A en 29A van die Wet op
Vervreemding van Grond, No 68 van 1981, kan die Koper binne
5 (vyf) dae (enige Saterdag, Sondag of openbare vakansiedag
uitgesluit) vanaf ondertekening deur hom hierdie ooreenkoms
onvoorwaardelik by wyse van 'n skriftelike en ondertekende
kennisgewing gerig aan die Verkoper by sy domicilium citande
et executandi be' indig; met die verstande dat die:

18.1.1  Koopprys nie R250 000 (Tweehonderd en Vyftigduisend Rand)
oorskry nie;

18.1.2  Koper nie "n trust of 'n ander persoon as "n natuurlike persoon is
nie;

18.1.3 Eenheid nie op 'n openbare geadverteerde veiling gekoop is
nie;

18.1.4  Verkoper en Koper nie vantevore 'n vervreemdingsakte ten
opsigte van die eenheid op wesenlik dieselfde bedinge gesluit
het nie;

18.1.5 Koper nie die reg voorbehou het om 'n ander persoon aan te
wys om sy regte en verpligtinge kragtens hierdie ooreenkoms
oor te neem nie; en

18.1.6  Koper nie die eenheid koop deur die uitoefening van "n opsie
wat oop was vir uitoefening vir 'n tydperk van minstens 5 (vyf)
dae (enige Saterdag, Sondag of openbare vakansiedag
uitgesluit); en

18.1.7  Eenheid hoofsaaklik gebruik word of bestem is vir gebruik vir
bewoningsdoeleindes.

18.2 Indien die ooreenkoms kragtens die bepalings van 18.1 be* indig
word, moet elke persoon wat enige bedrag van die Koper
ontvang het, die volle bedrag binne 10 (tien) dae vanaf die
datum waarop die kennisgewing bedoel in 18.1 aan die
Verkoper bestel is, aan die Koper terugbetaal.

19. BAKENS EN EENHEID GROOTTES

19.1 Die Verkoper sal nie verantwoordelik wees vir die aanwys van
enige landmeterbakens, penne of grense nie en sal ook nie
aanspeeklik wees vir die betaling van enige koste verbonde
daaraan of ten opsigte van die opmeet van die eenheid, indien
die Koper dit versoek nie.

19.2 Indien die grootte van die eenheid of die deelnemingskota, soos
hierin beskryf, verskil van diZ soos wat dit in die titelakte beskryf
sal word, dan sal die titelakte beskrywing voorgaan en geeneen
van die partye sal enige eis teen die ander he as gevolg van
enige afwyking daarvan nie.

GETEKEN te PRETORIA op HIERDIE DAG VAN
2007
AS GETUIE:
Vir:
DIE VERKOPER
1
2
Behoorlik gemagtig
GETEKEN te op HIERDIE DAG
VAN 2007
AS GETUIE:
1
KOPER (of namens Koper,
Indien van toepassing)
2
EGGENOOT/EGGENOTE
wie kragtens sy/haar
handtekening hiermee vir
insove rre dit nodig mag wees,
toestem tot die sluiting van
hierdie ooreenkoms.
GETEKEN te op HIERDIE DAG
VAN 2007
AS GETUIE:
1
vir HATFIELD CHRISTIAN CHURCH
2

behoorlik hiertoe gemagtig

AANHANGSEL 1

SKEDULE
DIE KOPER:

1.1Volle Name

1.2 1dentiteits/Registrasienommer

1.3Woonadres

1.4 Besigheidsadres

1.5Huistelefoonnommer

1.6 Besigheidstelefoonnommer

1.7Volle name en identiteitsnommer :
van Koper se gade/mede-okkupeerder

1.8 Huwelikstatus

1.9Inkomstebelasting Verwysingsnommer (beide kopers):

DIE EENHEID:

2.1 Deel nommer

KOOPPRYS:

3.1Koopprys R (BTW
INGESLUIT)

3.2Deposito betaalbaar teen
ondertekening ‘R

3.3Balans koopprys teen oordrag R

OKKUPASIEHUUR:

4.1Per maand ‘R

MAANDELIKSE HEFFING:

5.1 Aanvanklike maandelikse heffing :R
vir 1ste jaar

5.2Beraamde maandelikse heffing vir
die tweede jaar ‘R

5.3. Let op spesiale heffing, klousule 7.3
LENING:

6.1Bedrag van lening ‘R

BESONDERHEDE VAN OKKUPEERDER INDIEN VERSKIL VAN
KOPER:

7.1Eerste okkupeerder:

Volle name:

Identiteitsnommer:

7.2 Tweede okkupeerder:

Volle name:

Identiteitsnommer:

AGENT: AEADPETRO SCIOCATTI

EFFEKTIEWE DATUM: Die datum waarop die argitek van die
verkoper sertifiseer dat die eenheid gereed is vir okkupasie.
Hierdie kennisgewing sal aan die koper versend word sodanig so
dat die koper 'n 30 dae kennisgewing sal ontvang van wanneer die
eenheid gereed sal wees vir okkupasie



